
Ծանօթ են ամէնուն Հ. Ալիշանի աշ-
խարհագրական մեծղի աշխատութիւննեւ
րը, որոնք այնպիսի ճշտութիւն մը ունին՝
որ կը զարմացնեն օտար թէ հայ աշխար-
հագէտներ, որ անիկա առանց տեսնելու
այդ քաղաքները, բերդերը, գետերն ու
լիճերը, աննման ճշտութեամը նկարաւ
գրեր է, եւ ղետեղած է զանոնք պատմու-
թեան ցոյց տուած տեղերուն վրայ, այն_
պէս որ անոր կը դիմեն մինչեւ այսօր՝
կարծիքը առնելու որեւէ աշխարհագրաւ
կան հարցի մը շուրջ:

Ս. Երեմեան եւ Հայաստանի Ատլասի
հեղինակները, մեծղի գործ մըն է որկատարած են, եւ մեծապէս օգտակար.
անոնք մեղի տուած են Ե# ագարու Հայաս-
տանի սահմանները, եւ ամբողջ մեր աշ-խարհը, իր քաղաքներով, լեռներով, բեր-

դերով եւ հարստութեամբ. Պանապէլ
բերդը, արդէն այդ քարտէսի սահմաննեւ

րէն դուրս է, եւ Խորենացին ալ յիշած չէ,
իր <<Աշխարհադրութեան մէջ>>, որովհեւ
տեւ Հայաստանի մաս չէր կաղմեր: Ս.

Երեմեան եթէ Բնաբեղ բերդը դրեր է
Մերտինի մօտիկ, կ՝ենթադրեմ որ օտար
աշխարհագիրներու դրածը կրկնած է,
ինչպէս ըսինք, առանց նոյնացնելու Ծու
փաց Բնաբեղին հետ:

Մենք կ՝եղրակացնենք թէ Ծոփաց աշ-խարհի Բնաբեղ բերդը, Գէորդ Կիպրացիի
յիշած կամ ասորինեւ
րու Պանապէլ բերդը չէ. լաւ պիտի ըլլարեթէ Ս. Երեմեանի քարտէսին վրայ դըր-ուէր, Բնաբեղին տեղ՝ ուղղակի ասորաւ
կան հնչումով՝ ՊԱՆԱՊԷԼ -- BANABEL

իսկ Բնաբեղ բերդը, ղետեղուէր Հ. Ալիւ
շանի հետ, Ծոփաց աշխարհի մէջ, Եփրաւ
տէն քիչ հեռու, Չնքուշի մօտիկ:

Հ. ՄԻՔԱՅԷԼ ՅՈՎՀԱՆՆԷՍԵԱՆ

1963

ՉՆՔՈՒՇՆ ՈՒ

Չնքուշ1 եւ կաշի նոյնացած անուններ
էին Խարբերդ եւ Տիգրանակերտ նահանգ-
ներու բոլոր քաղաքներուն եւ դիւղերուն
մէջ:

Չնքուշցի եւ կաշեգործ - կաշիի մեծա-
բանակ եւ փոքրաքանակ վաճառող, խաւ
ղախորդ, կօշկակար, եւլն. հոմանիշ
բառեր էին վերեւ յիշուած նահանգներն
ընդղրկող հողամասին հայ եւ օտարազգի
բնակիչներուն համար:

Սփիւռքի բոլոր աչխարհամասերուն մէջ
վերապրող Խարբերդցին, Տիգրանակերտ-
ցին, Մալաթիացին, Շիրոցին, Կարկառ-

ցին, Սեւերակցին, Արզնի-Մատանցին եւ
Արարկիրցին, երբ այսօր ալ լսեն Չնքուշ
տեղանունը, անմիջապէս կը մտաբերեն ի-
րենց ծննդավայրի չնքուշցի կաշեգործը -
կաշիի վաճառականը, խաղախորդը, կօշ-
կակարը.

Այլ խօսքով, բոլոր չնքուշցիները, վեւ
րեւ յիշուած քաղաքներու եւ դաւառներու

բնակչութեան համար, կաշեգործներ են,
կաշիի գործով դրաղուողներ:

Վերոյիշեալ վայրերու հայ բնակիչները
լօրինած են նաեւ ժողովրդական-երգիւ

ծական ասացուածք մը Չնքուշը եւ չըն-

քուշցին բնորոշող եւ, չնքուշցիները հեղ-

նելու նպատակով, կամ ընկերական չըր--

ջանակներու մէջ ղուարճութեան համար,

իրենց ծանօթ կամ անծանօթ չնքուշցինե-

րու ներկայութեան, կը դործածէին այդ
ասացուածքը -- <<Կարմիր կով ուն կարմիր

կաշին հա՛ քաշէ հա՛ քաշէ>>:

Այս ասացուածքը, զոր կ՝արտասանուէր

չնքուշցիական բարբառով, կ-ը՝ ճւի եւ

ք-ը չ-ի հնչումով2, կը զայրացնէր այն

բոլոր չնքուշցիները, որոնք կը լսէին

զայն, մանաւանդ անծանօթի մը շրթունք-

ներէն:

Պարապ տեղը չէր, ուրեմն, որ անցեալ
տարի դաշտահանդէսի մը մէջ, Արաբկիր-
ցի բարեկամներէս մին, Ֆիլատելֆիաբը-
նակ Առաքել Գաղանճեան, երբ լսեց թէ
Չնքուշի պատմագիրքը խմբագրելու աշ-
խատանքին եմ լծուած, ըսաւ կէս-հեգ-
նականօրէն <<Պարո՛ն Գէորգեան, կաշիի
պատմութի՞ւնը պիտի գրէք>>:

Չմեղադրեցի բարեկամս, եւ ո՛չ ալ վի-
րաւորուեցայ, որովհետեւ գիտէի թէ
ան Արաբկիրի մէջ՝ Չնքուշը կաշի կը
հասկնար եւ չնքուշցին կաշեգործ կը
ճանչնար:

Փաստօրէն, մինչեւ 1915ի Մեծ Եղեռ-
նը, կաչեգործութեան, մասնաւորապէս
խաղախորդութեան (տապաղ) գործը Տի-
դրանակերտ եւ Խարբերդ նահանգներու

բոլոր քաղաքներուն մէջ հարիւր առ հաւ
րիւր, կամ առնուաղն 90 տոկոսով, չըն-
քուշցիներու ձեռքն էր (այդ քաղաքներու

բնակիչները <<չնքուշցի>> կը ճանչնային,
եւ այդպէս ալ կը յորջորջէին, ուչ միայն
Չնքուշի մէջ ծնածները, այլ նաեւ անոնք,
որոնց պապերն ու պապերուն պապերը
Չնքուշ էին ծնած):

Չնքուշի մէջ մշակուած կաշիները ի-
րենց առաջնութիւնը գերազանցութիւ-

1 Չնքուշ դիւղաքաղաք մըն է Խարբերդ եւ Տի-
դրանակերտ քաղաքներու միջեւ, առաջինէն
երկու եւ երկրորդէն երեք օրուան հեռաւորու-
թեամը հետիոտն եւ գրաստի ճամբորդութիւ-
նով: Ունէր 1200 հայ եւ 300 թուրք տուն բը-
նակչութիւն՝ մինչեւ 1915ի Մեծ Եղեռնը, երբ
տեղւոյն հայութիւնը ամբողջութեամբ բնա-
ջնջուեցաւ:

2. Ի. Դարուն, երբ ուսումը ընդհանրացած էր
Չնքու չի մէջ, այս հնչումները գրեթէ բոլո-
րովին չքացան, բայց հին սերունդի բարբառին
մէջ տիրական էին անոնք:

նը չէին ղիջեր ոչ միայն Խարբերդի եւ
Տիգրանակերտի նահանգներուն եւ այլ
քաղաքներու, այլ նաեւ Փոքր Ասիոյ եւ
Հայաստանի որեւէ քաղաքի մէջ մշակ-
ուած կաշիներուն:.

Փաստ է դարձեալ, որ չնքուշցիներ ընդ-
հանրապէս արհեստաւորներ էին: Այդ ար-
հեստաւորներու 2/3ը - բացարձակ մե-
ծամասնութեամբ կաշեգործներ տար
ւոյն 7-8 ամիսները կը գործէին ո՛չ միայն
Չնքուշէն կէս օրէն մինչեւ մէկ օր հեռաւ
ւորութեամբ դիւղերու եւ աւաններու

մէջ, այլ եւ Խարբերդ ու Տիգրանակերտ
նահանգներու բազմաթիւ քաղաքներուն
ու դիւղերուն մէջ, որոնք հետիոտն կամ
գրաստի ճանապարհով Չնքուշէն 2-3 օր-
ուան հեռաւորութիւն ունէին: Աշնան այդ
արհեստաւորները կը վերադառնային ի-
րենց ծննդավայրը, իրենց 7-8 ամսուան
վաստակին արդիւնքը կը սպառէին ընտա-

նիքին տարեկան ուտեստեղէնի պաշարին
(ապրցու), առօրեայ պիտոյքներուն,
խրախճանքներու եւ ազգային-եկեղեցաւ
կան պարտաւորութեանց վրայ՝ ձմրան եւ
ղանակի 4-5 ամիսներուն, եւ դարնան,
յետ Զատկի առաջին շաբթուն, կրկին կը
մեկնէին իրենց աշխատատեղիները...:

Չնքուշ հնուց ի վեր ունեցած է միա-

տարը ՀԱՅ բնակչութիւն: ԺԷ. դարու կէ-
սէն ետքն է, որ, Թուրք կառավարութիւ-
նը, ենիչէրիներու միջոցաւ, փորձած է
թուրքեր, կամ մահմետականներ տեղաւ

ւորել Չնքուշի մէջ. (թէեւ անոնք երբեք
յաջողած չեն դառնալ մեծամասնութիւն:
Ըսենք իսկոյն, թէ մինչեւ 1915 Չնքուշի
1500 տուներէն միայն 300ը մահմետական

էին, իսկ մէկ ժամ հեռաւորութեան վրայ
գտնուող Ատիշ գիւղին 300 տուներէն մի-
այն 3ը մահմետական էին): Թէ՛ Անիշ-
խանութեան (ԺԱ-ԺԵ. դար, Սելճուկ-
Մոնղոլ- Իւղպէկ-Թաթար արշաւանքնե-

րու) դարաշրջանին եւ թէ՛ թրքական տիւ
րապետութեան օրով, մինչեւ ԺԹ. դար
Չնքուշ ունէր կիսանկախ վարչական դրու-
թիւն մը՝ Պէյլիկ (Պէյութիւն)3: Բնական-

օրէն մեր արհեստաւոր նախահայրերը

Չնքուշի հաճոյալի, մանաւանդ ազատ

1963

կենցաղը կը նախընտրէին իրենց աշխա-

տատեղիներու րայայի կենցաղէն:
Ամենայն հաւանականութեամբ, ԺԱ.

դարու վերջերը Անիէն գաղթող խումբ մը
հայերու կողմէ Բնաբեղ-բնագեղի աւեւ
րակներուն վրայ Շէնդեղ (Չնքուշ)ը հիմ-
նուելէն4 ի վեր, Չնքուշցիներու ապրելաւ

կերպի այս դրութիւնը շարունակուած է
մինչեւ ԺԹ. դար, անընդհատ:

ԺԹ. դարու առաջին կիսուն, երբ թուրք
կեդրոնական կառավարութիւնը վերջ տը-
Լաւ Չնքուշի Պէյութեան, սկսան կանու
նաւոր հալած անքն ու հարստահարու-
թիւնները տեղւոյն հայութեան դէմ, եւ
Չնքուշի բաղդատաբար աւելի հաճելի ու

աղատ կենցաղը սկսաւ վատթարանա՞լ ու
դառնանալ, այն ատենէն սկսեալ, ահա,

այն արհեստաւորները, որոնք արդէն ի-
րենց ընտանիքին ապրուստը չէին ճարեր

Չնքուշի մէջ, գաղթեցին այն վայրերը,

ուր իրենք եւ իրենց նախահայրերը դաւ
րերով ճարած էին իրենց ապրուստը՝
ճակտի քրտինքով:

Անժխտելի, անհերքելի իրողութիւն
մըն է, որ ԺԹ. դարուն, ըսենք մինչեւ
1900ական թուականները, մօտաւորապէս

500 չնքուշցի ընտանիքներ դաղթած եւ
հաստատուած են Շիրոյ (Քաֆարտէղ, Իւ-

միւրիւն, Մամաշ, Մարվաթոյ և այլ գիւ-
ղեր), Կարկառի գիւղերը, Մալաթիա,

Խարբերդ, Սեւերակ, Արղնի-Մատան, Տի-
դրանակերտ եւ այլ վայրեր, որոնք ունին

2-3 օրուան հեռաւորութիւն Չնքուշէն:
Այդ վայրերու մէջ հաստատուող չնքուշ-

ցիներու թոռներն ու թոռնորդիներն
անգամ մինչեւ այսօր. չնքուշցի կը ճանչ-

ցուին եւ կը յորջորջուին տեղացիներու

կողմէ: # #
Վերապրող բոլոր չնքուշցիները կրնան

վկայել, որ Չնքուշի մէջ ո՛չ միայն կաւ

3. Տեսնե՛լ Հ. Ինճիճեանի <<Աշխարհագրութիւն

չորից մասանց աշխարհի. Ասիա>> եւ մեր աշ-

խատասիրած <<Չնքուշապատում»ը, որ մօտ

օրէն լոյս պիտի տեսնէ:

4. Դարձեալ տեսնել Չնքուշապատումի պատկան

գլուխները:

շեգործութիւնը, մասնաւորապէս խաղաւ
խորդութիւնը (կաշի մշակելու, հասցնե-

լու - չնքուշցիական բարբառով - արհես-
տը) չափաղանց ղարդացած էր եւ ար-
դիական մեթոտներով առաջ կը տար-
ուէր, այլ նաեւ Չնքուշի խաղախորդաւ
րանները (տապախանա), եկեղեցիէն
վերջ եւ եկեղեցիին կառուցուածքին հաւ
մազօր, հաստատուն եւ դիմացկուն չէն-
քեր էին, լայնադիր պատերով, խոշոր
որձաքարերով, մարմարիոններով չին-
ուած դարաւոր կառոյցներ:

Այս նշանակէ, թէ պարզ եւ հասաւ

րակ արհեստի մը պէս չէին նայած չըն-

քուշցիներ խաղախորդութեան կամ կաւ
շեգործութեան վրայ, այլ վերաբերուած

էին անոր հետ որպէս իւրայատուկ ճար-

տարարուեստ, և Չնքուշը դարձուցած էին

անոր կեդրոնը: Մեր կաշիի վաճառական-

ները - որոնք պատկառելի թիւ մը կը
կազմէին եւ ամէնքն ալ աղդեցիկ, յար-
դուած, հին դերդաստաններու զաւակներ

- կը ճամբորդէին մինչեւ հեռաւոր Ռու-
սաստան, Հնդկաստան, Չինաստան, Մոն-

ղոլիա եւ ցամաքային ու նաւային երկաւ

րատեւ ուղեւորութիւններով կը բերէին
հում ու կարծր կաշիներ, ամէնէն արդիաւ

կան մեթոտներով կը մշակէին զանոնք

Չնքուշի խաղախորդարաններուն մէջ եւ

ո՛չ միայն զանոնք մեծաքանակ կը վա-

ճառէին Խարբերդի ու Տիգրանակերտի

քաղաքներու տեղական վաճառականնե-

րուն, այլ այդ նահանգներու սահմաննեւ

ըէն ալ հեռու - Միջագետքի, Կապադով-

կիոյ եւ Կիլիկիոյ վաճառաշահ կեդրոն-

ներուն մէջ, Ուրֆա, Հալէպ, Դամաս-
Տրա-

կոս, Ատանա, Այնթապ՝ Մարաշ,

պիղոն, եւլն, եւլն :

Կաշեգործութիւնը հ ի ն Հայաստանի

զարգացած արհեստներէն մին էր: Հա-

յաստանի մէջ մշակուած կաշիներն ու

պատրաստուած կաշուեղէնները ո՛չ մի-

այն կը սպառէին Հայաստանի մէջ, այլ

սահմանակից օտար երկիրներու մէջ ալ:

<<Հայաստանում պատրաստուող կաշ-
ուեղէնը շատ յարգի էր նաեւ երկրի սահ-

մաններից դուրս. նրա վերաբերեալ գու
վասանքով է խօսում կայսր Կոստանդին

Ծիրանածինը եւ յիշատակում է, թէ բիւ=
զանդական արքունիքում էլ հայկական
կաշուեղէնը գործածւում էր>> (Բաբկէն
Առաքելեան, <<Քաղաքները և Արհեստները
Հայաստանում IX-XIII դարերում>> - Եւ

րեւան, 1958, էջ 298):
Ակադեմիկոս-գիտնական Առաքելեան կը

հաստատէ նաեւ որ Թ-Ժ. դար Հայաս-
տանի մէջ <<կօշկակարը ինքն էլ մշակում

էր կաշին>> (նոյնտեղը): Այլ խօսքով, կօշ-
կակարը էր նաև խաղախորդ (տապաղչի):

Տակաւին լսենք Առաքելեանը
<<Կօշկակարները համախմբուած էին եւ

բոլոր քաղաքներում զբաղեցնում էին աւ
ռանձին փողոց կամ թաղամաս: ԱՆԻՈՒՄ

(այս ընդդծումը մերն է) այդ թաղամասը

կոչուած էր Կօշկակարոց, որն յիշատակ-
ուած է 1251 թ. մի արձանագրութեան

մէջ>> (նոյն տեղը):
Շատ հաւանականօրէն, ուրեմն, ԺԱ.

դարուն վերջերը Չնքուշը հիմնող մեր նա-

խահայրերը Անիի Կօշկակարոց թաղէն

էին:
Մեր այդ կօշկակար-խաղախորդ նա-

խահայրերը Չնքուշի հիմնարկէքի օրերէն

իսկ հաստատած են այնտեղ կաշեգործու=

թեան կամ խաղախորդութեան արհեստը

եւ սերունդէ սերունդ զայն իրենց յաջորդ-

ներուն փոխանցելով5, ոչ միայն դարերով

Արհեստ մը կամ արուեստ մը մէկ գերդաս--

տանի եւ կամ մէկ գիւղի ու դիւղաւանի մե-

նաշնորհ դարձնելը եւ զայն սերունդէ սերունդ

փ ոխանցելը մինչեւ Ի. դարու սկիզբը սովորա--

կան երեւոյթ մըն էր Արեւելքի մէջ: Ես դի-
տեմ Շիրոյ դաւառի Ալօշլի գիւղախմբին մէջ

դիւղ մը, Պաքիրան, որուն բոլոր քուրտ բը-
նակիչները վառօդագործ էին: Անոնք վառօդաւ
չինութեան դաղտնիքը միայն իրենց գիւղին

մէջ կը պահէին: Այդ դիւղին մենաշնորհն էր
դարձած րորակով (կիւկէրչիլէ) ընտիր վառօդ

պատրաստելը: Պաքիրանցիներու պատրաստած

վառօդը չէր ղիջեր նոյնիսկ Անգլիայէն նե-

րածուած վառօդին՝ իր որակով: Անոնց պա-

գոհացուցած են կաշուեղէնի պիտոյքը
Խարբերդ ու Տիգրանակերտ նահանգնեւ
րու բոլոր քաղաքներուն եւ դիւղերուն
բնակչութեան, այլ հետագային հիմը
դրած են կաշիի այն լայնատարած վաճաւ
ռականութեան, որ ժամանակակից Չըն-
քուշինն էր:

Այս իրողութիւնը կը փաստուի նաեւ
անով, որ Չնքուշի շատ մը հին տունե-
րուն ներքնայարկերը մէյմէկ փոքր խաւ
ղախորդարաններ էին6, դետնին մէջ թաղ-
ուած թաղարներով (տապաղի ջրաւաւ
զան), ուր կը մշակէին անհատ կօշկաւ
կարները իրենց մանր կաշիները:

Չենք ուզեր մտնել աւելի մանրամաս_
նութեանց մէջ: Սակայն հարկ կը տես-
նենք աւելցնելու, թէ չնքուշցիներ դաւ
րերու ընթացքին ղարգացուցած էին կա-
շեգործութեան արհեստը աւելի քան որ
այն գոյութիւն ունեցած էր Անիի կամ
Հայաստանի մէջ Թ_ԺԳ. դարերուն:

Բ. Առաքելեան մանրամասնօրէն կը նր-
կարագրէ անեցիներու կամ առհասարակ
Հայաստանցիներու կաշիի մշակութիւնը.

<<Ամէնից առաջ ստացուած չոր կաշին
թռջոց էր դրւում եւ քերւում ներսի կող-
մից՝ մետաղէ քերիչի օգնութեամբ, այ-նուհետեւ հեռացւում էին կաշուի վրայի
մազերը կրի օգնութեամբ (կաշին կամ
դրւում էր կրաջրի մէջ կամ նրա վրայ
քսւում էր չյանգած կրի մածիկը (նուրբ
կաշիները): Կիրը տալուց եւ մազերը հե-
ռացնելուց յետոյ կաշին լուացւում էր եւ
աղաջրի մէջ դրւում, լուացւում գցւում էր
ալիւրի թեփից պատրաստուած շփոթ-ի
մէջ եւ նորից լաւ քերւում: Դրանից յետոյ
կաշին դաբաղւում էր: Գործածւել են մի
շարք դաբաղող նիւթեր, ամենից աւելի
գղթորը եւ աղթորը (սումաղ): Բացի այս
հիմնական դաբաղող նիւթերից, օգտաւ
գործւել են բաղլեղը (սա ուժեղ դաբաւ
ղող նիւթ է, ուստի գործածւել է հաստ
կաշիների համար), ընկոյզի պտղի կա-
նաչ կեղեւը, շագանակի պտուղները, խա-

ղողի կորիզները եւ նռան կեղեւը>> (Անդ,
էջ 296-297):

Կը տեսնենք, որ Առաքելեանի այս (եւ

այլք, զորս մենք ղանց ըրինք) նկարաւ
դրութեան մէջէն կը բացակայի շան փինը:
Կաշին թռջոցէն հանելէ, քերելէ եւ մաղեւ
ըը հեռացնելէ յետոյ (որուն համար չըն-
քուշցիներ կիրէն ղատ տեղական հանքա-
յին կաւ մաա կը գործածէին), կ՝օգտաւ
դործուէր նաեւ փինը՝ կաշին կակղցնելու
համար: Ինչպէս կիրը եւ դաբաղելու դե-
ղերը (չնքուշցիներ դեղ կ՝ըսէին այդ նիւ
թերուն), փինն ալ կը հալեցուէր թա
ղարներու (ջրաւաղան) մէջ, ուր կը ձրգ-
ուէին կաշիները բոլոր պրոցէսներուն ալ:
Իւրաքանչիւր պրոցէս իւրայատուկ թաւ
ղարն ունէր: Կաշին տապաղելու թաղարը
ձգուելէն յետոյ, ամիսներով կը մնար
այստեղ, պայմանաւ որ ժամանակ առ
ժամանակ խառնուէր թաղարը, վարպետ-
օրէն դեղը կաշիին մէջ տեղաւորելու հաւ
մար հ աւասարապէս: Այդ գործողութիւնը
կը կոչուէր հանպշտանը խառնել:

Կարեւոր հանգամանք մալ, որ օգնած
է Անիէն գաղթող խաղախորդ-կօչկակար-
ներուն Չնքուշի վայրն ընտրելու իրենց
բնակատեղի եւ հոն հաստատելու կաշե-

տրաստած վառօդէն րուռ մը կրնայիր դնել
ափիդ մէջ, լուցկիով մը պայթեցնել, առանց
սեւ բծի հետք մ՝անգամ թողելու ձեռքիդ մէջ:
Այս իրողութեան ծանօթացայ, երբ հայրս, որ
առեւտուրի մէջ ամէն տեսակ վաճառքի ձեռք
կը դարնէր, Մալաթիայէն րեռներով րորակ եւ
ծծումը դնելով՝ այդ դիւղացիներուն վառօդ
պատրաստել տուաւ:

6. Մեր տունը, որ մեծ հայրս գնած էր՝ Չըն-
քուշէն 1840ական թուականներուն դաղթող ըն-
տանիքէ մը, ներքնայարկը ունէր նման խա-
գախորդարան մը: Այդ պատճառով առատ ջուր
կը հոսէր մեր ներքնայարկէն բացուած առուէ

մը: Պէտք է ըսել, թէ Չնքուշի մէջ ջրհոր
կամ ջրի ակ դոյութիւն չունէր, խմելու ջուրն

անգամ ժամ մը հեռաւորութենէ կու դար քա-
րաշէն փողրանքներով (փողրակ): Մեր տունէն
10 քայլ հեռու Գասապենց աղբիւրին ջուրը
ստորերկրեայ փողրակներով բերուած էր մեր
տան ներքնայարկը, ինչ որ ցոյց կու տայ, թէ
դարերու պատմութիւն ունէր այդ խաղախոր-

դարանը:

գործութիւնը, այն էր, որ Չնքուշ իր
շրջակայքով առատօրէն ունէր խաղա-

խորդութեան անհրաժեշտ բոլոր նիւթերը

- դղթոր, աղթոր (աղտոր-տերեւ կըսէին

չնքուշցիք), խաղողի կորիղ, նռան կեղեւ,
փայտէ կրակի մոխիր. նմանապէս հան-

քային կաւ, երկու տեսակ, մէկը կար-

միր, միւսը սեւ, որոնք Չնքուշի շատ մօ-

տիկ արուարձաններու մէջ կը գտնուէին :

Չնքուշէն ժամ մը հեռաւորութեամբ,

Խույէի ստորոտը, Եփրատի եղերքը կար

յատուկ նռնաստան մը: Չնքուշի մէջ նու-

ռին կեղեւն էր յարգի, ոչ հատիկը: Իսկ

յայնկոյս Եփրատի կային դիւղեր, որոնք

իրենց տարեկան ապրուստը անտառնե-

ըէն, մասնաւորապէս Ատիշի դիմացէն՝

դետի արեւմտեան եղերքին տարածուող

նշանաւոր Հատանոյի անտառէն գղթոր եւ

աղտոր տերեւ հաւաքելով ու վաճառելով

կը հանէին: Հարկ կա՞յ ըսել, թէ չնքուշ-

ցի մի քանի աղքատներ ալ
(թիթեղ)նեւ
փողոցներէն

փին հաւաքելով եւ թէնէքէ
րով վաճառելով կապրէին:

Նոյնիսկ Խարբերդի, Սեւերակի եւ
հաս-

այլ

վայրերու մէջ խաղախորդարաններ

տատող եւ բանեցնող չնքուշցիներ այդ

դեղերը Չնքուշէն կը ներածէին
Եղեռնը:

ջորիի

բեռներով, մինչեւ 1915ի Մեծ

Ամփոփենք: ամիս տեւ
ԺԱ. դարու վերջերը, եօթն

քանդը-
Լող (995 թ.) երկրաշարժներէն

աւերակոյտին վը-
լած Բնաբեղ-բնագեղի

րայ, Շէնգեղը (Չնքուշ) կերտող Անեցի-
ները կաշեգործներ (խաղախորդ-կօշկա-

կար) էին:
Անոնք, օգտագործելով Չնքուշի անմի-

ջական շրջակայքը գտնուած անհրաժեշտ

նիւթերը, հիմնած են խաղախորդարան

եւ ղարկ տուած կաշեգործութեան իրենց
արհեստին:

Չնքուշցիները դարերով իրենց մենա-

շնորհը դարձուցած են խաղախորդութիւ-

նը եւ իրենց հասցուցած (մշակած) կաշի=

ները արտածած են մօտաւոր եւ հեռաւոր

քաղաքներ: Սերունդէ սերունդ փոխան-

ցուելով արհեստին գաղտնիքները, մին-

չեւ ԺԸ. դարու վերջը խաղախորդութիւ=

նր մնացած է Չնքուշի մէջ միայն:
ԺԹ. դարուն, երբ թուրք կառավարու=

թիւնը յաջողած է վերջ տալ Չնքուշի Պէ-

յութեան եւ սկսած է կանոնաւոր հաւ

լածանք տեղւոյն հայութեան դէմ, չըն-

քուշցի 500 արհեստաւորներ գաղթած են

ընտանեօք այն վայրերը, ուր տարւոյն 7-

8 ամիսները կը գործէին իրենք եւ իրենց
նախահայրերը դարերով: Խարբերդ, Սե-

ւերակ եւ այլ քաղաքներ գաղթողներ հիմ-
նած են այդտեղերը խաղախորդարաններ:

Սակայն մինչեւ 1915ի Մեծ Եղեռնը Չըն--

քուշը կը մնար որպէս կեդրոն խաղախոր-

դութեան եւ կաշիի վաճառականութեան:

Ահա թէ ինչո՞ւ համար կաշին հոմանիշ

էր դարձած Չնքուշին եւ կաշեգործը

չնքուշցիին:

ԳԱՌՆԻԿ ԳԷՈՐԳԵԱՆ

